
Հայաստանի հանրապետության կառավարություն
 որոշում
____ _______________ 2017 թիվ ____-Ն
ԱՆՇԱՐԺ ԳՈՒՅՔԻ հարկի ԵՎ ՓՈԽԱԴՐԱՄԻՋՈՑՆԵՐԻ ԳՈՒՅՔԱՀԱՐԿԻ արտոնություն​նե​րից օգտվելու իրավունքը հաստատող փաս​տաթղթերը ԵՎ դրանց ներկայացման կարգը սահմանելու մասին
Հիմք ընդունելով Հայաստանի Հանրապետության հարկային օրենսգրքի 230-րդ հոդ​վա​ծի 6-րդ մասը և 245-րդ հոդ​վա​ծի 5-րդ մասը ` Հայաստանի Հանրապետության կառա​վա​րությունը որոշում է.
1. Սահմանել, որ անշարժ գույքի հարկի արտոնու​թյուն​նե​​րի կիրառման համար հիմք են ընդունվում հետևյալ փաս​տաթղթերը.
1) հանրակրթական, նախնական մասնագիտական (արհեստագործական) և միջին մաս​​​​նագիտական ուսումնական հաստատություններին կից` հարկ վճարողին սեփա​կա​նու​թյան և մշտական օգտագործման իրավունքով պատկանող ուսումնաարտադրական և փոր​ձա​րարական հողամասերի համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պե​տա​կան գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփականության կամ մշտական օգտագործման իրավունքով պատկանող անշարժ գույքի վերաբերյալ, ինչպես նաև հանրակրթական, նախնական մասնագիտական (արհեստագործական) և միջին մաս​​​​նագիտական ուսումնական հաստա​տութ​յուն հանդիսանալը հավաստող համա​պա​տաս​խան փաստաթուղթը և հանրակրթական, նախնական մասնագիտական (արհեստագործական) և միջին մաս​​​​նագիտական ուսումնական հաստատության, համայնքի ղեկավարի և համապատասխան մարզպետարանի կողմից՝ ուսումնաարտադրական և (կամ) փոր​ձա​րարական նպատակներով օգտագործվող հողամասերի մակերեսների վերաբերյալ կազմված փաստաթուղթը.
2) հարկ վճարողին սեփականության և մշտական օգտագործման իրավունքով պատկանող գյուղատնտեսական նշանակության հողերի` բազմամյա տնկարկների (խաղող, կորի​զավոր պտուղ կամ հնդավոր պտուղ) հողատեսքերի վրա նոր հիմնված և երիտասարդ խաղողի ու պտղատու այգիների համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պե​տական գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփականության կամ մշտական օգտագործման իրա​վուն​քով պատկանող անշարժ գույքի վերաբերյալ, ինչպես նաև համա​պա​տասխան պետական մարմնի կամ համայնքի ղեկավարի կողմից տրված փաստաթուղթը` տնկարկների յուրաքանչյուր տեսակի հա​մար ըստ ագրոտե​խնի​կա​կան ցուցումների լրիվ պտղաբերության հասնելու ժամկետ​ների վերաբերյալ.
3) Հայաստանի Հանրապետության պաշտպանության մարտական գործողությունների ընթաց​քում զոհված կամ ծառայողական պարտականությունները կատարելիս անհայտ կորած կամ անհայտ բացակայող կամ մահացած ճանաչված անձանց (կամ նրանց ընտա​նիքի ան​դամ​նե​րին) սեփականության իրավունքով պատկանող անշարժ գույքի համար` անշարժ գույքի հարկից ազատման արտոնության կիրառության համար հիմք են ընդունվում Հայաստանի Հանրա​պե​տու​թյան պաշտպանության մարտական գործողությունների ընթաց​քում զոհված կամ ծառայողական պարտականությունները կատարելիս անհայտ կորած կամ անհայտ բացակայող կամ մահացած ճանաչված անձանց (կամ նրանց ընտա​նիքի ան​դամ​նե​րին) սեփականության իրավունքով պատկանող անշարժ գույքի համար անշարժ գույքի նկատ​մամբ իրավունքների պետական գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփականության իրավունքով պատկանող անշարժ գույքի վերաբերյալ: Միաժամանակ, անշարժ գույքի հարկից ազատման արտոնության կիրառության համար հիմք են ընդունվում նաև պետական մարմնի կողմից տրված փաստաթուղթը, որը վկայում է, որ անձը զոհվել է Հայաստանի Հանրա​պե​տու​թյան պաշտպանության մարտական գործողությունների ընթաց​քում կամ անհայտ կորել կամ անհայտ բացակայում կամ մահացած է ճանաչվել ծառայողական պարտականությունները կատարելիս և (կամ) այն փաստաթուղթը, որը վկայում է, որ անձը (ամուսին, ծնող, երեխա, քույր, եղբայր) հանդիսանում է Հայաստանի Հանրապետության պաշտպանության մարտական գործողությունների ընթաց​քում զոհված կամ ծառայողական պարտականությունները կատարելիս անհայտ կորած կամ անհայտ բացակայող կամ մահացած ճանաչված անձի ընտանիքի անդամ, և որում առկա է տեղեկություն ընտանիքի կազմի վերաբերյալ, ինչպես նաև ընտանիքի անդամների անձը հաստատող փաստաթղթերի պատճենները.

4) փոստային կապի ազգային օպերատորին սեփականության և մշտական օգտագործման իրավունքով պատկանող անշարժ գույքի համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պետական գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփականության կամ մշտական օգտագործման իրավունքով պատկանող անշարժ գույքի վերաբերյալ.

5) ազատ տնտեսական գոտու տարածքում գտնվող ազատ տնտեսական գոտու շահագործողներին պատկանող կամ նրանց կողմից օգտագործվող հասարակական և արտադրական նշանակության շինությունների համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պետական գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփականության կամ մշտական օգտագործման իրավունքով պատկանող անշարժ գույքի վերաբերյալ և ազատ տնտեսական գոտու շահագործման համար ազատ տնտեսական գոտու շահագործողի ու ազատ տնտեսական գոտու կազմակերպչի միջև կնքված պայմանագիրը.

6) ծառայության ընթացքում՝ Հայաստանի Հանրապետության միջազգային պայ​մա​նագ​րերով դաշնակից երկրների, ինչպես նաև Հայաստանի Հանրապետության զինված ուժերում և այլ զորքերում պարտադիր ժամկետային զինվորական ծառայության մեջ գտնվող անձանց սեփականության իրավունքով պատկանող անշարժ գույքի համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պետական գրանցման վկայականը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճարողին սեփա​կա​նու​թյան իրավունքով պատկանող անշարժ գույքի վերաբերյալ և պետական համապատասխան մարմնի կողմից տրված փաստաթուղթը՝ Հայաստանի Հանրա​պե​տու​թյան միջազգային պայմանագրերով դաշնակից երկրների, ինչպես նաև Հայաստանի Հան​րա​պետության զինված ուժերում և այլ զորքերում պարտադիր ժամկետային զինվորական ծառա​յության մեջ գտնվելու վերաբերյալ, որում նշվում է ծառայության տեսակը և ծառայության ժամկետը: Միաժամանակ, ընդհանուր համատեղ սեփա​կա​նութ​յան դեպքում՝ անշարժ գույքի հարկից ազատման արտոնության կիրառության համար հիմք են ընդունվում նաև համա​սե​փականատեր հանդիսացող անչափահաս անձի անձը հաստատող փաստաթղթի պատ​ճենը կամ պետական համապատասխան մարմնի կողմից տրված անաշ​խատու​նա​կ անձի անաշ​խատու​նա​կութ​յունը հաստատող համապատասխան փաստաթուղթը.
7) Հայաստանի Հանրապետության զինված ուժերում և այլ զորքերում պարտադիր ժամկետային զինվորական ծառայության ժամկետի ավարտից հետո՝ ռազմաուսումնական հաս​​տատություններն ավարտած անձանց սեփականության իրավունքով պատկանող ան​շարժ գույքի համար` անշարժ գույքի հարկից ազատման արտոնության կիրառության համար հիմք են ընդունվում անշարժ գույքի նկատմամբ իրավունքների պետական գրանցման վկա​յա​կանը կամ անշարժ գույքի կադաստր վարող մարմնի կողմից տրված տեղեկանքը՝ հարկ վճա​րողին սեփականության իրավունքով պատկանող անշարժ գույքի վերաբերյալ, ինչպես նաև պետական համապատասխան մարմնի կողմից տրված փաստաթուղթը՝ Հայաստանի Հանրապետության զինված ուժերում և այլ զորքերում պարտադիր ժամկետային զինվորական ծառայություն անցած լինելու վերաբերյալ և ռազմաուսումնական հաս​​տատություն ավարտած լինելու փաստը հավաստող փաստաթուղթը: Միաժամանակ, ընդհանուր համատեղ սեփա​կա​նութ​յան դեպքում՝ անշարժ գույքի հարկից ազատման արտոնության կիրառության համար հիմք են ընդունվում նաև համա​սե​փականատեր հանդիսացող անչափահաս անձի անձը հաստատող փաստաթղթի պատ​ճենը կամ պետական համապատասխան մարմնի կողմից տրված անաշ​խատու​նա​կ անձի անաշ​խատու​նա​կութ​յունը հաստատող համապատասխան փաստաթուղթը:

2. Սահմանել, որ փոխադրամիջոցների գույքահարկի արտոնու​թյուն​նե​​րի կիրառման համար հիմք են ընդունվում հետևյալ փաս​տաթղթերը.
1) պետական սոցիալական ապահովության մարմիններից արտոնյալ պայմաններով ավտո​​մե​քե​նա​​ներ ստացած հաշմանդամները՝ այդ ավտոմեքենաների համար` փոխադ​րամի​ջոցի գույքահարկից ազատման արտոնության կիրառության համար հիմք են ընդունվում պետական սոցիալական ապա​հո​վության մարմիններից արտո​​նյալ պայ​ման​նե​րով ավտո​մե​քե​նաների ստացումը հիմնավորող փաս​տա​թղթերը.
2) փոստային կապի ազգային օպերատորին սեփականության իրավունքով պատ​կա​նող փոխադրամիջոցի համար` փոխադրամիջոցի գույքահարկից ազատման արտոնության կիրա​ռության համար հիմք են ընդունվում տրանս​​պորտային միջոցի հաշ​վառ​ման վկա​յա​գի​րը կամ տրանսպորտային միջո​ցի սեփականության իրավունքի պետական գրանցման վկա​յա​​կանը կամ շար​ժա​կան գույքի հաշվառումն իրականացնող մարմնի կողմից տրված տեղե​կանքը՝ հարկ վճարողին սեփա​կա​նու​թյան իրա​վունքով պատ​​կանող ավտոտրանսպորտային միջո​ցի վե​րա​բերյալ.

3) Հայաստանի Հանրապետության պաշտպանության մարտական գործողությունների ըն​թաց​​քում զոհված կամ ծառայողական պարտականությունները կատարելիս անհայտ կո​րած կամ անհայտ բացակայող կամ մահացած ճանաչված անձանց (կամ նրանց ընտա​նիքի ան​​դամ​նե​րին) սեփականության իրավունքով պատկանող փոխա​դրա​մի​ջոցի համար` փո​խադ​րամիջոցի գույքահարկից ազատման արտոնության կիրառության համար հիմք են ըն​դուն​վում Հայաստանի Հանրա​պե​տու​թյան պաշտպանության մարտական գոր​ծո​ղու​թյուն​նե​րի ընթաց​քում զոհված կամ ծառայողական պարտականությունները կատարելիս անհայտ կո​րած կամ անհայտ բացակայող կամ մահացած ճանաչված անձանց (կամ նրանց ընտա​նի​քի ան​դամ​նե​րին) սեփականության իրավունքով պատկանող տրանս​​պորտային միջոցի հաշ​վառ​​ման վկայագիրը կամ տրանսպորտային միջո​ցի սեփականության իրավունքի պե​տա​կան գրանցման վկայականը կամ շար​ժա​կան գույքի հաշվառումն իրականացնող մարմնի կողմից տրված տեղե​կանքը՝ հարկ վճարողին սեփա​կա​նու​թյան իրա​վունքով պատ​​կանող ավտո​տրանս​պորտային միջո​ցի վերաբերյալ: Միաժամանակ, փոխադրամիջոցների գույքահարկից ազատ​ման արտոնության կիրառության համար հիմք են ընդունվում նաև պետական մարմնի կողմից տրված փաստաթուղթը, որը վկայում է, որ անձը զոհվել է Հայաստանի Հանրա​պե​տու​թյան պաշտպանության մար​տա​կան գործողությունների ընթաց​քում կամ անհայտ կորել կամ անհայտ բացակայում կամ մա​հացած է ճանաչվել ծառայողական պարտականությունները կատարելիս և (կամ) այն փաս​տաթուղթը, որը վկայում է, որ անձը (ամուսին, ծնող, երեխա, քույր, եղբայր) հան​դի​սա​նում է Հայաստանի Հանրապետության պաշտպանության մարտական գործողությունների ըն​թաց​քում զոհված կամ ծառայողական պարտականությունները կատարելիս անհայտ կո​րած կամ անհայտ բացակայող կամ մահացած ճանաչված անձի ընտանիքի անդամ, և որում առկա է տեղեկություն ընտանիքի կազմի վերաբերյալ, ինչպես նաև ընտանիքի անդամների անձը հաստատող փաստաթղթերի պատճենները.

4) ծառայության ընթացքում՝ Հայաստանի Հանրապետության միջազգային պայ​մա​նագ​րերով դաշնակից երկրների, ինչպես նաև Հայաստանի Հանրապետության զինված ուժե​րում և այլ զորքերում պարտադիր ժամկետային զինվորական ծառայության մեջ գտնվող անձանց՝ սեփականության իրավունքով պատկանող փոխադրամիջոցի համար` փո​խադ​րամիջոցի գույքահարկից ազատման արտոնության կիրառության համար հիմք են ըն​դուն​վում տրանս​​պորտային միջոցի հաշ​վառ​ման վկայագիրը կամ տրանսպորտային միջո​ցի սե​փականության իրավունքի պետական գրանցման վկայականը կամ շար​ժա​կան գույքի հաշվառումն իրականացնող մարմնի կողմից տրված տեղե​կանքը՝ հարկ վճարողին սեփա​կա​նու​թյան իրա​​վունքով պատ​​կանող ավտոտրանսպորտային միջո​ցի վերաբերյալ և պետական համապատասխան մարմնի կողմից տրված փաստաթուղթը՝ Հայաստանի Հանրա​պե​տու​թյան միջազգային պայմանագրերով դաշնակից երկրների, ինչպես նաև Հայաստանի Հան​րա​պետության զինված ուժերում և այլ զորքերում պարտադիր ժամկետային զինվորական ծառա​յության մեջ գտնվելու վերաբերյալ, որում նշվում է ծառայության տեսակը և ծառայության ժամկետը.
5) Հայաստանի Հանրապետության զինված ուժերում և այլ զորքերում պարտադիր ժամ​կետային զինվորական ծառայության ժամկետի ավարտից հետո՝ ռազմաուսումնական հաս​տատություններն ավարտած անձանց սեփականության իրավունքով պատկանող փո​խադ​​րամիջոցի համար` փոխադրամիջոցի գույքահարկից ազատման արտոնության կի​րա​ռու​թյան համար հիմք են ընդունվում տրանս​​պորտային միջոցի հաշ​վառ​ման վկայագիրը կամ տրանսպորտային միջո​ցի սեփականության իրավունքի պետական գրանցման վկա​յա​կա​նը կամ շար​ժա​կան գույքի հաշվառումն իրականացնող մարմնի կողմից տրված տեղե​կանքը՝ հարկ վճա​րողին սեփա​կա​նու​թյան իրա​վունքով պատ​​կանող ավտոտրանսպորտային միջո​ցի վե​րա​բերյալ: Միաժամանակ, փոխադրամիջոցների գույքահարկից ազատման արտոնության կի​րա​ռության համար հիմք են ընդունվում նաև պետական համապատասխան մարմնի կողմից տրված փաստաթուղթը՝ Հայաստանի Հանրապետության զինված ուժերում և այլ զորքերում պարտադիր ժամկետային զինվորական ծառայություն անցած լինելու վերաբերյալ և ռազմաուսումնական հաս​​տատություն ավարտած լինելու փաստը հավաստող փաստաթուղթը:
3. Սահմանել անշարժ գույքի հարկի արտոնություններից օգտվելու իրավունքը հաստատող փաստաթղթերի ներկայացման կարգը՝ համաձայն N1 հավելվածի:
4. Սահմանել փոխադրամիջոցների գույքահարկի արտոնություններից օգտվելու իրավունքը հաստատող փաստաթղթերի ներկայացման կարգը՝ համաձայն N2 հավելվածի:
5. Սույն որոշումն ուժի մեջ է մտնում 2018 թվականի հունվարի 1-ից:

Հավելված N 1

ՀՀ կառավարության 201_ թվականի

_______________  ____ N ____-Ն որոշման

ԿԱՐԳ

ԱՆՇԱՐԺ ԳՈՒՅՔԻ ՀԱՐԿԻ ԱՐՏՈՆՈՒԹՅՈՒՆՆԵՐԻՑ ՕԳՏՎԵԼՈՒ ԻՐԱՎՈՒՆՔԸ ՀԱՍՏԱՏՈՂ ՓԱՍՏԱԹՂԹԵՐԻ ՆԵՐԿԱՅԱՑՄԱՆ

1. Սույն կարգով կարգավորվում են Հայաստանի Հանրապետության հարկային օրենս​գրքով սահմանված կարգով, անշարժ գույքի հարկի արտոնություններից օգտվելու իրա​վունքը հաստատող փաստաթղթերի ներկայացման հետ կապված հարաբերու​թյուն​ները:
2. Համապատասխան հաշվառող մար​մինը՝ ՀՀ կառավարության 2017 թվականի փետր​վարի 16-ի N 192-Ն որոշմամբ հաստատված կարգի համաձայն՝ պետական և տեղական ինքնակառավարման մարմին​ների տվյալների բազաներում մշակվող անձնական տվյալներն էլեկտրանային եղանակով ստանալու նպատակով դիմում է համապատասխան պետական կամ տեղական ինքնակա​ռավարման մարմիններին, անշարժ գույքի հարկից ազատման արտո​նու​թյան կիրա​ռության համար, հարկ վճարողներին վերաբերող տվյալները համապատասխան պետական կամ տեղական ինքնակա​ռավարման մարմինների կողմից ներկայացնելու նպատակով:
3. Անշարժ գույքի հարկից ազատման արտո​նու​թյան կիրա​ռության համար՝ համապա​տասխան հաշվա​ռող մար​մնում հարկ վճարողին վերաբերող տվյալների առկայության վերաբերյալ հարկ վճարողի կողմից դիմում ներկայացնելու դեպքում՝ համապատասխան հաշվա​ռող մար​մինը հարկ վճարողին անմիջապես տեղեկացնում է իր մոտ անշարժ գույքի հարկից ազատման արտո​նու​թյան կիրա​ռության համար հարկ վճարողին վերաբերող տվյալներ առկայության մասին:

4. Եթե համապատասխան հաշվառող մար​մնի կողմից, անշարժ գույքի հարկից ազատ​ման արտո​նու​թյան կիրա​ռության համար, հարկ վճարողին վերաբերող՝ ՀՀ կառավարու​թյան 2017 թվականի փետրվարի 16-ի N 192-Ն որոշմամբ հաստատված կարգով տվյալները չեն ստացվել, ապա.
1) հարկ վճարողը կարող է դիմել համապատասխան հաշվառող մար​մնին՝ սույն կարգի 2-րդ կետով սահմանված կարգով պետական և տեղական ինքնակառավարման մարմին​ների տվյալների բազաներում մշակվող անձնական տվյալներն էլեկտրանային եղանակով ստանալու նպատակով,
2) հարկ վճարողը սույն կետի 1-ին ենթակետով սահմանված կարգով համապա​տասխան հաշվառող մար​մնին չդիմելու դեպքում՝ հարկ վճարողը անշարժ գույքի հարկի արտոնություններից օգտվելու իրավունքը հաս​տա​տող փաստա​թղթերը ներկայաց​նում է սույն կարգի 5-րդ կետով սահմանված համապատասխան մարմիններին:

5.  Հարկ վճարողները անշարժ գույքի հարկից ազատման արտոնության կիրառության համար՝ ՀՀ կառավարության 2017 թվականի ________ ___ -ի N__ որոշման 1-ին կետի 1-7-րդ ենթակետերով սահմանված փաստա​թղթերը ներկայացնում են համապատասխան հաշվա​ռող մարմին:
6. Հարկային արտոնություններից օգտվելու համար՝ հարկ վճարողը հարկային արտո​նու​​թյուն​ների իր իրավունքը հաստատող՝ ՀՀ կառավարության 2017 թվականի ________ ___ -ի N__ որոշման 1-ին կետով սահ​մանված փաս​տա​թղ​​թերը ներկա​յացնում է սույն կարգի 5-րդ կետով սահմանված համապատասխան մար​միններին:
7. Հարկային արտոնություններից օգտվելու համար՝ հարկ վճարողի կողմից ՀՀ կառավարության 2017 թվականի ________ ___ -ի N__ որոշ​ման 1-ին կետով սահմանված փաստաթղթերը ամբողջական չներկայացնելու դեպքում՝ համա​պատասխան մարմինը անմիջապես այդ մասին տեղեկացնում է հարկ վճարողին:
Հավելված N 2

ՀՀ կառավարության 201_ թվականի

_______________  ____ N ____-Ն որոշման

ԿԱՐԳ

ՓՈԽԱԴՐԱՄԻՋՈՑՆԵՐԻ ԳՈՒՅՔԱՀԱՐԿԻ ԱՐՏՈՆՈՒԹՅՈՒՆՆԵՐԻՑ ՕԳՏՎԵԼՈՒ ԻՐԱՎՈՒՆՔԸ ՀԱՍՏԱՏՈՂ ՓԱՍՏԱԹՂԹԵՐԻ ՆԵՐԿԱՅԱՑՄԱՆ

1. Սույն կարգով կարգավորվում են Հայաստանի Հանրապետության հարկային օրենս​գր​քով սահմանված կարգով, փոխադրամիջոցների գույքահարկի արտո​նու​թյուն​​նե​ր​ից օգտ​վե​լու իրավունքը հաստատող փաս​տաթղթերի ներ​կա​յաց​ման հետ կապ​ված հարա​բերու​թյունները:
2. Համապատասխան հաշվառող մար​մինը՝ ՀՀ կառավարության 2017 թվականի փետր​վարի 16-ի N 192-Ն որոշմամբ հաստատված կարգի համաձայն՝ պետական և տեղական ինքնակառավարման մարմին​ների տվյալների բազաներում մշակվող անձնական տվյալներն էլեկտրանային եղանակով ստանալու նպատակով դիմում է համապատասխան պետական կամ տեղական ինքնակա​ռավարման մարմիններին, փոխադրամիջոցների գույքահարկից ազատման արտո​նու​թյան կիրա​ռության համար, հարկ վճարողներին վերա​բերող տվյալները համապատասխան պետական կամ տեղական ինքնակա​ռավարման մարմինների կողմից ներկայացնելու նպատակով:

3. Փոխադրամիջոցների գույքահարկից ազատման արտո​նու​թյան կիրա​ռության համար՝ համապա​տասխան հաշվա​ռող մար​մնում հարկ վճարողին վերաբերող տվյալների առկայության վերաբերյալ հարկ վճարողի կողմից դիմում ներկայացնելու դեպքում՝ համապատասխան հաշվա​ռող մար​մինը հարկ վճարողին անմիջապես տեղեկացնում է իր մոտ փոխադրամիջոցների գույքահարկից ազատման արտո​նու​թյան կիրա​ռության համար հարկ վճարողին վերաբերող տվյալներ առկայության մասին:

4. Եթե համապատասխան հաշվառող մար​մնի կողմից, փոխադրամիջոցների գույքահարկից ազատ​ման արտո​նու​թյան կիրա​ռության համար, հարկ վճարողին վերաբերող՝ ՀՀ կառավարու​թյան 2017 թվականի փետրվարի 16-ի N 192-Ն որոշմամբ հաստատված կարգով տվյալները չեն ստացվել, ապա.
1) հարկ վճարողը կարող է դիմել համապատասխան հաշվառող մար​մնին՝ սույն կարգի 2-րդ կետով սահմանված կարգով պետական և տեղական ինքնակառավարման մարմին​ների տվյալների բազաներում մշակվող անձնական տվյալներն էլեկտրանային եղանակով ստանալու նպատակով,
2) հարկ վճարողը սույն կետի 1-ին ենթակետով սահմանված կարգով համապա​տասխան հաշվառող մար​մնին չդիմելու դեպքում՝ հարկ վճարողը փոխադրամիջոցների գույքահարկի արտոնություններից օգտվելու իրավունքը հաս​տա​տող փաստա​թղթերը ներկայաց​նում է սույն կարգի 5-րդ կետով սահմանված համապատասխան մարմիններին:
5. Հարկ վճարողները փոխադրամիջոցի գույքահարկից ազատման արտոնության կի​րա​ռության համար՝ ՀՀ կառավարության 2017 թվականի ________ ___ -ի N__ որոշման 2-րդ կետի 1-5-րդ ենթակետերով սահմանված փաստա​թղթերը ներ​կա​յացնում են համապատաս​խան հաշվառող մարմին:
6. Հարկային արտոնություններից օգտվելու համար՝ հարկ վճարողը հարկային արտո​նու​​թյուն​ների իր իրավունքը հաստատող՝ ՀՀ կառավարության 2017 թվականի ________ ___ -ի N__ որոշման 2-րդ կետով սահ​մանված փաս​տա​թղ​թերը ներկա​յացնում է սույն կարգի 5-րդ կետով սահմանված համապատասխան մար​մին​ներին:
7. Հարկային արտոնություններից օգտվելու համար՝ հարկ վճարողի կողմից ՀՀ կառավարության 2017 թվականի ________ ___ -ի N__ որոշ​ման 2-րդ կետով սահմանված փաստաթղթերը ամբողջական չներկայացնելու դեպքում՝ համա​պատասխան մարմինը անմիջապես այդ մասին տեղեկացնում է հարկ վճարողին:
Հիմնավորում

«Անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղթերը և դրանց ներկայացման կարգը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 230-րդ հոդ​վա​ծի 6-րդ մասի և 245-րդ հոդ​վա​ծի 5-րդ մասի համաձայն, անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտ​վելու իրավունքը հաստատող փաստաթղթերը և դրանց ներկայացման կարգը սահ​մա​նում է Հայաստանի Հանրապետության կառավարությունը:

Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու Հայաստանի Հանրապետության հարկային օրենսգիրքը, որի 230-րդ հոդ​վա​ծի 6-րդ մասով և 245-րդ հոդ​վա​ծի 5-րդ մասով սահ​​մանված վերո​​նշյալ դրույթների կիրարկումն ապահովելու համար ՀՀ կառա​վարության որոշ​​​​մամբ անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​​տաթղ​թերը և դրանց ներկայացման կարգը ներկայումս սահմանված չէ: 

Առկա խնդիրների առաջարկվող լուծումները. Նախագծով առաջարկվում է սահ​մա​​​նել անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղ​թերը և դրանց ներկայացման կարգը:

3. Կարգավորման առարկան. Նախագծի կարգավորման առարկան անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տաթղթերը և դրանց ներ​կա​յաց​ման կարգն է:

4. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
5. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​​​ման արդ​յուն​​քում ակնկալվում է սահմանել անշարժ գույքի հարկի և փոխադ​րա​միջոց​նե​րի գույքահարկի արտոնու​թյուն​նե​րից օգտ​վելու իրավունքը հաստատող փաս​տաթղթերը և դրանց ներկայացման կարգը:

Տեղեկանք

«Անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ 
«Անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղթերը և դրանց ներկայացման կարգը սահմանելու մասին» ՀՀ կառավարության որոշման նախա​գծի ընդուն​մամբ այլ իրա​վա​կան ակտերի ընդուն​​ման անհրա​ժեշ​տության չի առա​​ջանում:

Տեղեկանք
«Անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեի եկամուտների նվազեցման կամ 
ծախսերի ավելացման մասին
«Անշարժ գույքի հարկի և փոխադրամիջոցների գույքահարկի արտոնու​թյուն​նե​րից օգտվելու իրավունքը հաստատող փաս​տա​թղթերը և դրանց ներկայացման կարգը սահմանելու մասին» ՀՀ կառավարության որոշման նախա​գծի ընդուն​​​մամբ պետա​կան կամ տեղական ինքնա​կա​ռա​վա​րման մարմնի բյուջեի եկա​մուտ​ների նվազեցում կամ ծախ​սերի ավելա​ցում չի ակն​կալ​​​վում:
